JARDUERA: Ingelera hizkuntzatzat duten herrialdeen kultura ezagutzen.
IKASGAIA: Ingelera

GAIA: Thanks Given Day

MAILA: Lehen Hezkuntzako 4.maila

IRAUPENA: Ordu bat

THANKS GIVEN DAY

· SARRERA
 Jarduera hau ingelerako klasean lantzeko prestatuta dago, bigarren ziklorako, hain zuzen ere. Ikasleei ikasten ari diren atzerriko hizkuntzaren kulturarekiko interesa piztea da helburu nagusia, izan ere hizkuntza baten ikaste prozesua ez da hizkuntzara soilik mugatzen; hori baino gehiago da. Atzerriko hizkuntza horren, ingelerarenak kasu honetan, kulturak pisu handia dauka eta ezin ahaztu daiteke inolaz ere. 

Beraz, ikasleak, kultura anglosaxoian murgiltzea izango da jarduera honen helburu nagusietako bat. Bestea, berriz, euren kulturarekin alderatzea eta antzekotasun nahiz desberdintasunetan erreparatzea.  Jarduera bakarra denez, ospakizun bakar bati zuzendua egongo da, Thanks given Day, egunari. Interesgarria da, izan ere Euskal Herrian ez dugu egun hau ospatzen ez ezagutzen ere. Eta honela ikasleek, beste kultura baten berri izango dute, gaur egun gure gizarte honetan dagoen kultura aniztasuna hobe ulertzeko eta  batik bat errespetuz tratatzeko. 

· HELBURUAK
Jarduera hau lantzeko 4. multzoa aukeratu dut: Alderdi soziokulturalak eta kulturarteko kontzientzia, alegia.

- Norberarenaz besteko hizkuntzarekiko eta kulturekiko jakin-mina eta interesa.

- Hizkuntza hori hitz egiten den herrialdeetako alderdi soziokulturalak ezagutzea: agurrak, abestiak, jokoak, ohiturak, jaiak...

- Norbera bizi den lekuko alderdi soziokulturalak eta kasuko hizkuntzan hitz egiten den herrialdetakoak konparatzea.

- Haien bizitzan, kultura anglosaxoiaren elementuak ezagutzea.  

